
NOTA DE PRENSA
PROGRAMACIÓN

MAIO-AGOSTO 2009

Un percorrido polas actividades que terán lugar no MARCO, Museo de Arte Contemporánea de Vigo, entre os meses de maio e agosto: exposicións temporais, concertos e festivais, residencias de artistas, programación didáctica, Festa do Día Internacional do Museo, obradoiros infantís de verán, programación da Biblioteca-Centro de documentación, e actividades da Agrupación de Amigos, entre outros eventos.

EXPOSICIÓNS TEMPORAIS

Planta baixa

SANTIAGO SIERRA

· 1 maio - 27 setembro 2009

· Comisario: Iñaki Martínez Antelo

· Produción: MARCO, Museo de Arte Contemporánea de Vigo

Tras máis de seis anos realizando exclusivamente exposicións colectivas, neste 2009 o MARCO inicia unha nova liña de exposicións individuais, ben de carácter retrospectivo, ou a través de proxectos específicos, como é o caso da proposta de Santiago Sierra, que ocupará todos os espazos da planta baixa.

Santiago Sierra preparou un proxecto específico co que invade toda a planta baixa do edificio, e para o que por vez primeira se prescinde de todos os engadidos que se foran acumulando ao longo dos anos para volver á distribución orixinal das salas de exposicións tras a reforma arquitectónica do edificio, o que permitirá unha circulación inédita polas salas da planta baixa.

A exposición, que se inaugura o Primeiro de Maio, Día do Traballo, será precedida por unha “acción laboral” que poderá ser visitada polo público, e que se desenvolverá os días 28, 29 e 30 de abril, en horario de 8 da mañá a 11 da noite.

Santiago Sierra (Madrid, 1966) é un dos artistas máis interesantes da escena artística internacional. O seu traballo, vinculado a estruturas sociais ou políticas, pretende cuestionar as relacións de poder establecidas, tanto no ámbito artístico como no social. Nas súas obras interroga directamente ao espectador sobre os límites impostos pola sociedade actual, capitalista e globalizada, sobre temas de grande carga política e social como a explotación laboral e a marxinación.

Primeiro andar

LIVING TOGETHER. Estratexias para a convivencia

· 29 maio - 20 setembro 2009

· Comisarios: Xabier Arakistain e Emma Dexter

· Produción: Centro Cultural Montehermoso, Vitoria

ARTISTAS

DANIEL BAKER, MARCUS COATES, GARDAR EIDE EINARSSON, NICOLE EISENMAN, CLAIRE FONTAINE, DORA GARCÍA, DELAINE LE BAS, JOSEPHINE MECKSEPER, MAI-THU PERRET, SOCIÉTÉ RÉALISTE, PAULA TROPE, EULÀLIA VALLDOSERA, LYNETTE YIADOM-BOAKYE, ARTUR ŻMIJEWSKI.

A finais de maio preséntase no MARCO a mostra colectiva 'LIVING TOGETHER. Estratexias para a convivencia', producida polo Centro Cultural Montehermoso, e comisariada polo seu director Xabier Arakistain, e Emma Dexter. 

A partir dunha reflexión sobre a pluralidade de grupos e suxeitos que conviven hoxe en día no contexto social, político e económico, a exposición pretende cuestionar como se constrúen e se negocian narrativas ou valores sociais que regulan a idea de convivencia. Narrativas de longo, medio e curto percorrido, como as que atinxen aos valores sociais, as liberdades individuais e o seu control, os fluxos migratorios, a diferenza sexual, a étnica, o traballo, o desemprego, a pobreza, ou os dereitos humanos, ata tecer un longo etcétera de relatos que perpetuamos e construímos a diario.

A exposición formúlase como un dispositivo de análise que pretende desvelar a rede de ideoloxías que nutre esas narrativas —e que produce eses conflitos— e destacar o papel que desempeñan os sistemas de representación nos procesos de negociación ou imposición da convivencia.

LIVING TOGETHER reúne 14 artistas procedentes de diversos contextos que exhiben pezas realizadas nos últimos seis anos e producións específicas para esta mostra. Dende diferentes perspectivas, as obras propoñen unha reflexión aberta e múltiple sobre as cuestións anteriormente enunciadas, á par que formulan estratexias, alternativas ás hexemónicas, para a convivencia. En pleno auxe do individualismo, as pezas mostran como se constitúen grupos e comunidades baseándose en estruturas creadas co fin de progresar e de apoiarse mutuamente. Así mesmo, inciden en como fronte a un contexto xeneralizado de apatía política, a esperanza reside no compromiso e as accións de tipo “faino ti mesmo/a”.

Espazo Anexo

PUNTOS DE ENCONTRO II

MANUEL EIRÍS. Rúa Palma, nº 9, 2º
· 17 abril – 21 xuño 2009

· Comisaria: Agar Ledo Arias

· Produción: MARCO, Museo de Arte Contemporánea de Vigo

Os desocultamentos —resultado da acción de restarlle capas a unha parede, levados a cabo na casa abandonada— son o punto de partida desta exposición. Un laborioso proceso no que o artista traballa a partir das capas que se foron superpoñendo en paredes e teitos ao longo do tempo. No Espazo Anexo atópase a documentación da acción: restos de parede, vídeos, fotografías, apuntamentos en témpera, debuxos e unha proxección de diapositivas. Na vivenda, a orixe do proceso, a última capa de cada desocultamento, coma se estivésemos ante obras pictóricas. Coa axuda dun plano que se ofrece ao visitante, o percorrido entre as dúas sedes vincula o museo coa vivenda, desprega o Espazo Anexo cara ao exterior e permite ao público coñecer as dúas fases do proxecto. É importante salientar a lectura circular, non unidireccional, do conxunto, na que a casa e o espazo museístico teñen igual relevancia, e na que ambos os dous lugares se poden ler como pezas que se retroalimentan, como partes dun todo..

PUNTOS DE ENCONTRO III

CARLOS BUNGA
· 3 xullo - 18 outubro 2009

· Comisaria: Agar Ledo Arias

· Produción: MARCO, Museo de Arte Contemporánea de Vigo

Unha vez clausurada a exposición de Manuel Eirís, a principios de xullo inaugúrase o terceiro proxecto da serie ‘PUNTOS DE ENCONTRO’, nesta ocasión co artista Carlos Bunga (O Porto, Portugal, 1976). Ao igual que nas dúas propostas anteriores desta serie, o obxectivo é establecer un diálogo entre o lugar de exhibición (a sala de proxectos) e o seu contorno (a cidade), convertindo o Anexo no lugar de conclusión ou formalización das experiencias, fronte á consideración tradicional do museo como lugar de exposición do obxecto. O traballo de Carlos Bunga implica á arquitectura existente como punto de partida para desenvolver procesos e mostrar a continua transformación dos lugares. Neste proxecto intenta abordar a historia urbanística da cidade de Vigo, marcada polo forte desenvolvemento industrial e a especulación urbanística. O proxecto desenvólvese a través dun proceso de investigación (traballo de campo, recollida de documentación, fotografía, vídeo), incluído un encontro con cidadáns de Vigo. A exposición do Anexo realizarase a partir do material obtido na fase de investigación. 

CONCERTOS E FESTIVAIS
Salón Sinsal PRIMAVERA

Organiza: Sinsalaudio, en colaboración co MARCO

Salón de actos

Black Dice (USA)

Luns 4 maio, ás 20.30

Prezo: 10€

Wavves [USA] + Indómitos [Vigo]
Sábado 30 de maio, ás 21.00

Prezo: 8€

Continuando coa liña de colaboración entre Sinsalaudio e o MARCO, este ano a estación primavera do Festival SINSAL ofrece dous concertos no MARCO, coa actuación de Black Dice o 4 de maio, e da banda Wavves e o trío Indómitos o 30 de maio. 

Con base en Brooklyn (Nova York), Black Dice é unha das bandas de rock máis explosivas, radicais e viciosamente únicas do mundo. Os irmáns Eric e Bjorn Copeland e Aaron Warren levan xa dez anos gravando, tocando e azoutando audiencias coa súa bizarra doutrina musical. Dende a caótica mestura de trash oitentero e ruído agresivo dos seus comezos, o trío transformouse con cada disco e época da súa carreira.

http://www.blackdice.net
http://www.myspace.com/blackdicemyspace
http://www.myspace.com/baalte
Aínda que Nathan Williams, alma e cerebro de Wavves, se teña por seguidor dos Beach Boys, a súa música escapa das melodías soleadas do pop californiano para instalarse nun campo minado no que operan No Age, Times New Viking ou Mika Miko. Punk lo-fi e espírito garaxeiro salpicado de estrillos que parecen acabados de saír do forno para unha banda que, tras estrearse en 2008 cun álbum homónimo e autoeditado, inaugurou este ano coa reedición dese mesmo traballo discográfico a través do selo De Stijl.

http://www.myspace.com/wavves
Indómitos é un trío vigués, pero formado en Glasgow a principios de 2008. Despois dunha tempada tocando por terras escocesas decidiron volver a Galicia, onde a finais de ano publicaban o seu primeiro LP homónimo no selo El Beasto. Cancións mínimas e enerxéticas de punk escuro, cun toque pop, e moi moi sucio.

http://www.myspace.com/indomitos 

IMAXINA SONS 2009. 5º Festival de Jazz de Vigo

Organiza: Concellería de Cultura do Concello de Vigo

Patrocina: Caixanova

Colabora: Consellería de Cultura e Turismo, Xunta de Galicia

Como cada ano dende o inicio do Imaxina Sons, o MARCO acolle o ciclo de mesas redondas e concertos solistas deste Festival, unha iniciativa do Concello de Vigo que naceu co obxectivo de dar cabida dentro da escena musical galega ao jazz realizado en Europa, e que unha vez máis presenta as súas propostas (concertos, música na rúa, conferencias, mesas redondas, master-class) en diferentes espazos da cidade.

Mesas redondas e ciclo de solistas

· 29 de xuño

Lucía Recio & Fred Frith

· 30 de xuño

Agustí Fernández

· 1 de xullo

Marc Ducret

Salón de actos

Horario: ás 20.00 (mesas redondas) e ás 21.30 (concertos solistas)

Entrada: gratuíta (mesas redondas) e 2€ (concertos)

VIA STELLAE 2009. IV Festival de Música de Compostela e os seus Camiños

Promove e organiza: S. A. de Xestión do Plan Xacobeo, Xunta de Galicia

Por primeira vez na historia deste Festival, o VIA STELLAE recala en Vigo para ofrecer no MARCO dous dos concertos incluídos no ciclo VIA STELLAE 20/21, no que a música contemporánea, os clásicos do século XX, as vangardas e os creadores galegos actuais son os protagonistas.

Se ben o centro do festival é Santiago de Compostela, o Via Stellae estende as súas actividades polos pobos e cidades galegas situadas nas oito rutas de peregrinación que conducen a Compostela. Os Camiños de Santiago, vía centenaria de diálogo e intercambio cultural, constitúen unha vez máis un ámbito privilexiado que, en máis de cen concertos, servirá como punto de encontro para músicos e artistas de primeiro nivel internacional.

VIA STELLAE 20/21

Música contemporánea, clásicos do século XX, compositores galegos

· 7 de xullo

Juan Vicente Faus e Alejandro Sanz 
Dúo de marimbas: músicas entre láminas de pao santo
· 9 de xullo

Carmen Gurriarán e Pablo Coello
Voces e sons 

Salón de actos, ás 20.30

Entrada gratuíta

PROGRAMACIÓN DIDÁCTICA

ESCOLARES

Visitas e obradoiros para grupos de infantil, primaria, secundaria e bacharelato

Ata o 12 de xuño continúa o programa educativo para escolares, que neste período xira en torno á exposición de Santiago Sierra nos espazos da planta baixa. Baixo o título xenérico de 'MARCO EXPLORER. En territorio descoñecido', as visitas e talleres están adaptados ás distintas idades dos participantes. Os propios escolares constrúen o diálogo coas obras partindo das súas experiencias e coñecementos previos, e do que lle suxire o contacto directo co obxecto artístico, como forma de achegamento á creación contemporánea e á obra deste artista. En función das características de cada grupo, abórdanse cuestións formais (organización, aparencia, distribución, escala, ritmo) e de contido, mediante exercicios de observación, análise, reflexión e interpretación.

‘MARCO EXPLORER. En territorio descoñecido’

· Ata o 12 de xuño

· salas de exposición e Laboratorio das Artes (1º andar)

· martes, mércores, xoves e venres de 10.30 a 13.30

· Gratuíto, previa cita nos tel. 986 113900/11

FAMILIAS

Actividades e obradoiros para nenos/as a partir de 3 anos, sós ou acompañados de persoas adultas

Durante o mes de maio, as actividades de venres, sábados e domingos, dirixidas a público familiar, continúan con novos descubrimentos con propostas que se desenvolven en paralelo ao programa educativo para escolares.

‘MARCO EXPLORER. En territorio descoñecido’

· Ata o 31 de maio

· Laboratorio das Artes (1º andar)

· Horario: venres de 18.00 a 20.00, sábados e domingos de 12.00 a 14.00

· Entrada libre e gratuíta

OBRADOIROS DE VERÁN

Actividades e obradoiros para nenos/as a partir de 3 anos, sós ou acompañados de persoas adultas

· A partir do 9 de xullo

· Horario: martes, mércores, xoves e venres, de 12.00 a 14.00

· Entrada libre e gratuíta

FIESTA DIM. Día Internacional do Museo

Día Internacional do Museo 2009 ‘Museos e turismo’

sábado 16 e domingo 17 maio

Actividades para públicos de todas as idades

Como cada ano dende 1977, o ICOM (Consello Internacional de Museos) invita aos museos de todo o mundo a celebrar o 18 de maio o Día Internacional do Museo, creado para promover o interese xeral pola xestión e as actividades dos museos e centros de arte.

Para cada edición, o ICOM elixe un lema que permite ter un elemento común de referencia, reflexión e inspiración para celebrar este día e organizar actividades. O slogan elixido para o ano 2009 é "Museos e turismo", poñendo de relevo o papel que os museos poden desempeñar no fomento do turismo cultural sostible. O sector das actividades turísticas é o terceiro do mundo en importancia económica e ten unha influencia decisiva tanto na difusión e conservación do patrimonio mundial coma na vida cotiá de amplos grupos sociais.

www.icom-ce.org
Unha vez máis, o MARCO súmase a esta celebración e invita a toda a cidadanía a participar na Festa DIM 2009, na que ao longo da fin de semana do 16 e 17 de maio se ofrecerán actividades para públicos de todas as idades.

Dende o MARCO afrontamos este día dende unha perspectiva activa, directa e participativa, cunha proposta na que todas as actividades están relacionadas coa idea de turismo cultural sostible, asumindo como referente o lema "Gozar sen destruír", e fomentando valores de tolerancia e respecto cara ao patrimonio, a través dun mellor coñecemento das actuacións que se levan a cabo dende os Museos como entes turísticos, culturais e educativos.

A proposta de actividades do DIM desenvolverase basicamente en todos os espazos da primeira planta, incluídas as habituais salas de exposición. O MARCO invita a todos os seus visitantes a internarse nunha viaxe artístico-cultural a través de dous itinerarios —"o local" e "o global"— dentro dos cales se organizan os talleres e actividades. Unha serie de pisadas sobre as paredes guiarannos polas salas do museo e irán sinalando as paradas do noso percorrido: xogos de interpretación, bancos de monumentos, crebacabezas de imaxes, creación de carteis... Unha vez finalizado, o pasaporte turístico DIM servirá como testemuño da viaxe realizada.

Para esta ocasión especial, cóntase tamén coa colaboración da ONG 'Educación sen fronteiras', que preparou unha actividade baixo o título ''Educando na arte de viaxar'', centrada na recreación de elementos artísticos de países nos que esta ONG desenvolve o seu labor, como Nicaragua, Guatemala, O Salvador, República Dominicana, Perú e Bolivia.

NOVA WEB DO MARCO

O venres 24 de abril, o MARCO presenta a súa nova web www.marcovigo.com, cunha formulación novidosa en estrutura e contidos. Como instrumento clave de comunicación e información, a nova web está ao servizo da difusión cultural. Unha ferramenta simple, doada de usar, que destaca os contidos relevantes cunha infraestrutura eficiente. Unha web de calidade que outorga valor engadido á institución, e na que a súa usabilidade, accesibilidade, e o pracer dos usuarios foron os criterios determinantes. Especial atención merece a sección da Biblioteca-Centro de documentación, con servizos tales como consulta de catálogo on-line, subscricións, mellora na recepción de boletíns de novidades e convocatorias, novas, e un apartado de enlaces de webs recomendadas.

Creada e producida por ARTWARE e Sognus, S.L. para o MARCO, Museo de Arte Contemporánea de Vigo, en abril de 2009

Deseño do proyecto:

ARTWARE
Nuria Barreras

Programación Web:

Sognus Optimal GNU Support
BIBLIOTECA-CENTRO DE DOCUMENTACIÓN

Exposición bibliográfica Santiago Sierra

Selección de catálogos individuais e colectivos do artista

Do 1 de maio ao 27 de setembro de 2009

Horario: martes a venres, de 11.00 a 14.00 e de 16.00 a 20.00

Bookcrossing 

O xoves 23 de abril, Día Internacional do Libro, un total de 26 museos e centros de arte contemporánea españois compartiron unha experiencia de bookcrossing ou campaña de liberación de libros, na que "inundaron" as cidades con libros de arte procedentes da bolsa de duplicados das súas respectivas bibliotecas. Os participantes puxeron en circulación máis de 2.000 "libros libres" coa intención de que os que os recollan gocen da súa lectura e volvan liberalos noutro punto distinto do mundo.

No caso do MARCO, liberáronse un total de 61 catálogos en distintos puntos da cidade de Vigo, que a partir desa data iniciaron un diario de viaxe totalmente impredicible. Calquera persoa pode participar seguindo a sinxela regra das "as tres erres": read (le), register (rexistra), release (libera).

www.bookcrossing-spain.com
‘ARTISTAS EN RESIDENCIA’ do CDG

Programa ‘Artistas en residencia 08-09’, do CDG (Centro Dramático Galego)

ARTISTAS EN RESIDENCIA é un programa que ten como finalidade apoiar a artistas ou colectivos artísticos que desexen desenvolver un proxecto de investigación ou de creación nos ámbitos do teatro, escritura teatral, circo, danza, e outras artes do movemento, e a aqueles que, dende outras disciplinas artísticas, traballen coa danza, o teatro, o circo ou as artes do movemento como referencia. O programa pretende ofrecerlles recursos infraestruturais, técnicos e humanos para desenvolver o seu proxecto fomentando o intercambio entre artistas e entre disciplinas artísticas.

Durante os meses de xullo e agosto deste ano, en función dun convenio de colaboración entre o CDG e o MARCO, o museo acollerá dous dos proxectos seleccionados na convocatoria 2008-2009, poñendo á súa disposición o espazo e dotacións do salón de actos como lugar de traballo para o desenvolvemento das súas actividades de investigación e creación.

LA CANALLA
PlayGround_textil'n progress

Do 13 de xullo ao 7 de agosto

O proxecto de LA CANALLA (Francisco Soto e Patricia Soto) ten como base a investigación sobre os materiais téxtiles como elementos xeradores de espazo e a súa relación co movemento. O obxectivo é crear un espazo téxtil que poida ser usado de modos diferentes dependendo das necesidades dos visitantes: os nenos como espazo lúdico, os adultos como espazo de relación persoal, os artistas, bailaríns e actores como espazo onde deixar a súa pegada.

XABIER MARIÑO

Identidades

Do 10 de agosto ao 4 de setembro 

A proposta de XABIER MARIÑO está relacionada coa performance, o teatro contemporáneo, a videocreación e a música electroacústica, non como disciplinas consideradas individualmente senón no seu conxunto. O proxecto, cuxo obxectivo é unha reflexión sobre a identidade, estrutúrase en varias partes diferenciadas —traballo puramente sonoro, de videocreación, e performativo— pero ligadas entre si.

AGRUPACIÓN DE AMIGOS DO MARCO

Actividades exclusivas para membros da Agrupación de Amigos do MARCO

VISITAS GUIADAS

Visitas guiadas ás exposicións temporais do MARCO

‘SANTIAGO SIERRA’

· venres 1 de maio, ás 19.00

Visita á exposición guiada polo artista

‘LIVING TOGETHER. Estratexias para a convivencia’

· venres 29 de maio, ás 19.00

Visita á exposición guiada polo comisario, Xabier Arakistain

MARCO Extramuros

Programa de visitas a galerías e centros de arte da cidade, un sábado de cada mes

· Sábado 9 de maio

· Sábado 6 de xuño

Outras visitas

Visita guiada ao Museo ANFACO

· venres 8 de maio

Visita guiada ao VERBUM. Casa das Palabras

· sábado 13 de xuño

VIAXES

Ciclo ‘Coñeces a túa cidade, coñeces o teu contorno?’

Excursión ao Museo Etnolóxico e Conxunto Histórico de Ribadavia 

· sábado 20 de xuño

Viaxe a Xixón – Oviedo - León

Visitas guiadas: LABoral Centro de Arte y Creación Industrial, Xixón, Oviedo, e exposicións do MUSAC de León

· sábado 20 de xuño

OUTRAS ACTIVIDADES E SERVIZOS

VISITAS GUIADAS ÁS EXPOSICIÓNS

· Visitas guiadas todos os días ás 18.00

· Visitas ‘á carta’ para grupos, previa cita nos tel. 986 113900/11 

· Visitas para asociacións, xoves e venres ás 17.00, previa cita no tel. 986 113900/11

CAFETERÍA-RESTAURANTE

· Horario: luns de 13.00 a 16.30; martes a venres de 11.00 a 23.30; sábados de 11.00 a 21.00; domingos de 11.00 a 15.00

· Tel. +34 886 116712

TENDA-LIBRERÍA ‘PLAXIO’

· Horario: martes a sábados de 11.00 a 14.30 e de 16.30 a 20.30; domingos de 11.00 a 14.30

· Tel. +34 986 113941

· plaxio@plaxio.info
Se desexa recibir máis información, diríxase a:

MARCO, Museo de Arte Contemporánea de Vigo

Departamento de Comunicación (Marta Viana ou Pilar Souto)

R/ Príncipe nº 54

36202 Vigo

Tel. +34 986 11 39 08 /11 39 03 / 11 39 00

Fax.+34 986 11 39 01

Email: marta.viana@marcovigo.com pilar.souto@marcovigo.com

